
Hann fekk ikki umvent 
suðuroyingar 1045 

sjúklingar
innlagdir

Í fjør vórðu 1045 sjúklingar 
innlagdir á Suðuroyar 
Sjúkrahús.

Hetta varð upplýst á 
borgarafundi í gjárkvøldið 
um framtíðina hjá Sjúkra­
húsinum.

Á fundinum gjørdu 
Suðuroyingar sítt ítarsta 
fyri at vísa á, hvussu stóran 
týdning, sjúkrahúsið hev­
ur.

Hans Petur Nielsen vísti 
á, hvussu avbyrgd Suðuroy 
er og at hon tískil er í eini 
heilt serligari støðu.

Støðan er tann, at einir 
15 sjúklingar skulu flytast 
við tyrlu um árið.

Men einar fimm ferðir 
er veðrið so vánaligt, at 
tyrlan fær ikki flogið, tí 
regulariteturin liggur um 
70%.

Tað ganga einir tveir 
tímar frá tí, at tyrlan verð­
ur boðsend, til sjúkling­
urin kann vera á Lands­
sjúkrahúsinum.

Hans Petur Nielsen 
segði eisini, at í miðal verða 
tveir, tríggir sjúklingar inn­
lagdir um samdøgurið.

Men munurin er stórur. 
Nógvar dagar verður ongin 
innlangdur, men heilt ofta 
er eisini talan um seks, sjey 
innleggingar um dagin og 
onkuntíð upp í 12.

Onkuntíð hevur ver­
ið róð framundir, at Suð­
uroyar Sjúkrahús kann 
niðurleggjast, so at sjúk-
lingarnir verða fluttir á 
Landssjúkrahúsið við 
tyrlu.

– Men eg loyvi mær at 
ivast stórliga í, hvussu tað 
fer at eydnast at fáa tyrluna 
til Suðuroyar eftir einum 
sjúklingi fyri sjeyndu ferð 
í eitt samdøgur í ivaveðri á 
vetrartíð, segði yvirlækn­
in.

Hann staðfesti eisini, 
at landafrøðiliga er himm­
alvíður munur á sjúkra­
húsinum í Klaksvík og í 
Suðuroy.

– Men politiskt er tað 
kortini so lætt at koyra tey 

bæði lítlu sjúkrahúsini í 
sama pott.

– Sama, hvussu veðrið er, 
er tað ongantíð meiri enn 
ein tími ímillum Klaksvík 
og Havnina í bili.

Hans Petur Nielsen vísti 
á, at einasta ítøkiliga spar­
ingin, sum verður nevnd í 
sambandi við at leggja øll 
trý sjúkrahúsini saman, er, 
at bæði Klaksvíkar Sjúkra­
hús og Landssjúkrahúsið 
hava hvør sítt vaktlag við 
læknum og tí, sum hartil 
hoyrir.

– Støðan er tann, at meg­
inparturin av føroyingum 
hevur minni enn ein tíma 
til tvey sjúkrahús við hvør 

sínum vaktlagi, staðfestir 
Hans Petur Nielsen.

Hann heldur, at er 
veruliga endamálið at 
rationalisera ”dupultfunk­
tiónir” ímillum Klaks­
víkar Sjúkrahús og Lands­
sjúkrahúsið, er tað óerligt 
politiskt spæl, at krónutal 
ikki verður sett á, hvat hesi 
vaktløgini kosta á báðum 
sjúkrahúsunum.

– Við tí spæli, sum nú 
fer fram, er vandi fyri, at 
akutta virksemið hjá Suð­
uroyar Sjúkrahúsið og ann­
ars alt sjúkrahúsið sum tað 
er, detta sundur, sigur Hans 
Petur Nielsen. 

- Tað er óerligt politiskt spæl, at krónutal ikki verður 
sett á, hvussu nógv tað kostar at hava vakt á bæði 
Landssjúkrahúsinum og á Klaksvíkar Sjúktrahúsi, 
har tað bara er ein tími at koyra ímillum, heldur Hans 
Petur Nielsen, yvirlækni á Suðuroyar Sjúkrahúsi

sum skuldi setast fyri øll trý 
sjúkrahúsini.  

Tey ivast onga løtu í, at 
ein felags leiðsla fyri øll trý 
sjúkrahúsini, har tey høvdu 
felags játtan á fígjarlógini, fer 
at føra við sær, at sum frá líður 
fer størri og størri partur av 
játtanini at verða løgd niður í 
Landssjúkrahúsið og so verður 
endin, at Suðuroyar Sjúkrahús 
spakuliga, men miðvíst, verður 
pínt til deyðis, til tað at enda 
dettur heilt sundur.

– Landsstýrismenn eru 
komandi og farandi og tí verður 
tað sjálv umsitingin, sum fer at 
umsita heilsuverkið, staðfesti 
Hans Petur Nielsen.

Skal samskipast
Hann vísti á, at verður ein stjóri 
settur afturat, veksur frástøðan 
ímillum landsstýrismannin og 
sjúkrahúsini og tí verður tað 
ein tung umsiting, sum fær 
umsitingina um hendi.

Hinvegin staðfesti hann á, 

at enn hava vit ongan orðaðan 
heilsupolitikk og ongan orðað­
an sjúkrahúspolitikk.

Bæði leikfólkið og yvir­
læknin við pallborðið staðfestu, 
at tað ber væl til at samskipa, 
uttan at leggja sjúkrahúsini 
saman. 

John Johannessen legði dent 
á, at hóast ætlanin er at leggja 
øll trý sjúkrahúsini saman, er 
hann sinnaður at staðfesta í 
lógini, at tað framyvir eisisini 
skal vera sjúkrahús í Suðuroy 
og í Klaksvík.

Hans Petur Nielsen legði 
afturat, at tað er ikki ein 
haldgóð grundgeving fyri 
samanleggingini, at tað skal 
vera fyri at koma bíðilistum 
til lívs.

Hinvegin heldur hann, at 
tað er skilagott at miðsavna 
viðgerðir fyri at gagnnýta 
fíggjarliga tilfeingið sum best.

Annars vóru tað summi 
fundarfólk sum metti, at 
veruligi trupulleikin hjá 
landsstýrismanninum var, 
at tað vóru so nógvar sama 
slag viðgerðir bæði á Lands­
sjúkrahúsinum og á Klaks­
víkar Sjúkrahúsi og at tað í 
veruleikanum var hetta, sum 
ætlanin var at koma til lívs við 
at miðsavna viðgerðirnar.

Men heitt varð samstundis á 
landsstýrismannin um at kalla 
ein spaka fyri eina spaka og 
at halda Suðuroyar Sjúkrahús 
uttanfyri.

Eitt punkt, sum elvdi til 
nógv kjak, er, hvørjar heimildir, 
landsstýrismaðurin hevur 
at samskipa tey trý sjúkra­
húsini fyri at sleppa undan 
bíðilistum.

Sjálvur staðfesti hann, at 
hann hevði ongar heimildir 
á áleggja leiðslunum nakað á 
hesum øki. 

Hóast John Johannesen, 
landsstýrismaður, gjørdi 
sítt besta at sissa fólk, var 
tað heilt týðiligt, at tey 
trúðu ikki einum orði av 
tí, hann segði

Á borgarafundi í Trongisvági 
í gjárkvøldið var ongin 
slingur í valsinum hjá 
fundarfólkinum og tey vilja 
ikki hoyra talan um at leggja 
Suðuroyar Sjúkrahús saman 
við Landssjúkrahúsinum


